
JELAJAH WIRA LTAT 2026 EDISI PANTAI TIMUR DIPERLUAS SECARA DIGITAL,
BAKAL SANTUNI LEBIH 10,000 ANGGOTA ATM DI SELURUH NEGARA

Jelajah Wira LTAT 2026: Edisi Pantai Timur memperkenalkan inovasi baharu menerusi siaran langsung
digital bagi memperluas jangkauan kepada warga ATM tanpa batasan lokasi

KETEREH, KELANTAN, 2 JULAI 2026 —Lembaga Tabung Angkatan Tentera (“LTAT”) hari ini
melancarkan Jelajah Wira LTAT 2026: Edisi Pantai Timur di Kem Desa Pahlawan, Ketereh,
Kelantan dengan pendekatan baharu yang lebih inklusif menerusi penggunaan siaran langsung
digital bagi memperluas capaian program kepada warga Angkatan Tentera Malaysia (“ATM”)
tanpa batasan lokasi. Majlis peluncuran siri jelajah ini telah disempurnakan oleh Timbalan
Menteri Pertahanan, YB Tuan Haji Adly Zahari.

Inovasi Digital: Capaian Jelajah Wira LTAT Kini Lebih Luas, Lebih Dekat dan Lebih
Inklusif

Jelajah Wira LTAT 2026: Edisi Pantai Timur akan berlangsung di tiga negeri, bermula di
Kelantan, sebelum diteruskan ke Kem Sri Pantai, Kuala Terengganu pada 9 Julai 2026 dan
Pangkalan Udara Kuantan, Pahang pada 13 Julai 2026.

Buat julung kalinya, Jelajah Wira LTAT diperluas menerusi siaran langsung digital melalui laman
web rasmi Jelajah Wira LTAT serta aplikasi MyWIRA.

Inovasi ini memperkukuh peranan Jelajah Wira sebagai platform libat urus berskala lebih besar,
lebih mudah dicapai dan lebih dekat dengan warga pertahanan, sejajar dengan mandat LTAT
dalam melindungi kesejahteraan pencarum serta menyokong kerangka Ekonomi MADANI dan
aspirasi PUTERA35. Pendekatan digital ini juga mencerminkan usaha LTAT untuk terus
menambah baik kaedah penyampaian perkhidmatan kepada pencarum, selaras dengan
keperluan semasa warga ATM yang bertugas di pelbagai lokasi.

Melalui sasaran kehadiran fizikal lebih 3,600 anggota ATM di koridor Pantai Timur, siri ini turut
berpotensi memperluas limpahan kesedaran kepada lebih 10,000 anggota ATM di seluruh
negara. Melalui gabungan kehadiran fizikal dan capaian digital, Jelajah Wira LTAT kini bergerak
sebagai platform komunikasi dua hala yang lebih menyeluruh

Memperkukuh Celik Kewangan Warga ATM Dan Memperkasa Kesejahteraan Sosial ATM

Pelaksanaan Jelajah Wira LTAT 2026 turut bergerak seiring dengan Peluncuran Karnival Celik
Kewangan Terengganu oleh Bank Negara Malaysia (“BNM”), yang memperlihatkan komitmen
bersama dalam meningkatkan tahap celik kewangan masyarakat, khususnya warga
pertahanan, selaras dengan agenda pemerkasaan ekonomi di bawah program pengukuhan
GEAR-uP Kementerian Kewangan serta tiang keterangkuman Malaysia MADANI.

Sejak diperkenalkan pada Disember 2023, Program Taklimat Pencarum dan Celik Kewangan
LTAT telah berjaya menjangkau lebih 68,000 warga ATM di seluruh negara melalui sesi taklimat
berterusan di kem-kem ATM. Inisiatif ini bertujuan memastikan para pencarum mempunyai
kefahaman yang lebih jelas mengenai simpanan persaraan, pengurusan kewangan,
perlindungan sosial serta perancangan masa depan yang lebih mampan.

Selain siaran langsung digital, Jelajah Wira LTAT 2026: Edisi Pantai Timur turut
memperkenalkan beberapa pengisian baharu yang memberi nilai tambah kepada warga ATM
dan keluarga mereka. Antaranya termasuk penyerahan simbolik Kad Debit AFFIN LTAT Affiliate

Mastercard oleh Affin Bank, yang menawarkan pelbagai faedah perbankan kepada warga ATM.
Yayasan LTAT pula menyempurnakan penyerahan peranti pintar di bawah program e-Perkasa
SPM 2026 bagi membolehkan anak-anak warga ATM di Kem Desa Pahlawan mengakses kelas
tuisyen dalam talian secara percuma.

Pengisian program turut merangkumi slot Literasi Kewangan oleh Pharmaniaga Berhad,
taklimat ‘Meh Buwa!” AFFIN Perkasa, aktiviti sukan WIRA Challenge, serta pameran reruai
interaktif oleh LTAT, Syarikat Kumpulan dan rakan strategik.

Memperkasa Veteran ATM, Melonjakkan Usahawan Wira

Jelajah Wira LTAT 2026: Edisi Pantai Timur turut menjadi platform penghargaan dan
pemerkasaan kepada veteran ATM menerusi Majlis Graduasi Program Pemerkasaan
Usahawan Wira LTAT Siri Kedua bagi Zon Utara, di samping peluncuran Program
Pemerkasaan Usahawan Wira LTAT Siri Ketiga yang akan memberi tumpuan kepada komuniti
veteran di sekitar Pantai Timur.

Program intervensi ekonomi berstruktur selama enam bulan ini telah mencatatkan hasil yang
memberangsangkan apabila para peserta siri kedua merekodkan kenaikan purata pendapatan
perniagaan bulanan sebanyak 162%. Kejayaan ini membuktikan bahawa bimbingan perniagaan
yang tersusun, digabungkan dengan literasi kewangan dan sokongan ekosistem yang tepat,
mampu membantu veteran ATM meningkatkan daya saing serta kelangsungan perniagaan
mereka.

Mengulas mengenai impak positif tersebut, YB Tuan Adly Zahari berkata, Kementerian
Pertahanan yakin Jelajah Wira LTAT sebagai platform yang berupaya menyantuni dan cakna
warga pertahanan secara lebih menyeluruh.

“‘Peningkatan pendapatan usahawan veteran ATM serta peluasan literasi kewangan kepada
warga ATM dan keluarga mereka membuktikan bahawa pendekatan ini memberi impak yang
nyata dan selari dengan aspirasi Malaysia MADANI, khususnya dalam memperkukuh
kesejahteraan rakyat, keterangkuman ekonomi dan pembangunan komuniti secara mampan.
Pelancaran Siri Ketiga di Pantai Timur hari ini akan terus memperkukuh pertumbuhan
sosioekonomi yang inklusif buat komuniti veteran di wilayah ini, sekali gus memastikan jasa dan
pengorbanan mereka terus dihargai serta tidak pernah dilupakan,” kata beliau.

Seiring dengan usaha ini, bagi menyokong ekonomi veteran setempat, LTAT turut
melaksanakan inisiatif pembelian produk makanan dan minuman daripada vendor milik veteran
ATM di setiap kem yang terlibat. Inisiatif ini bukan sahaja memberi peluang perniagaan kepada
veteran, malah memperkukuh ekosistem sokongan ekonomi yang lebih bermakna kepada
komuniti pertahanan.

Pelaksanaan Jelajah Wira LTAT 2026: Edisi Pantai Timur turut dijayakan menerusi sokongan
barisan penaja utama merangkumi Boustead Holdings Berhad, Affin Bank Berhad, Ketengah
Holdings Berhad, BHPetrol, Boustead Plantations Berhad, Pharmaniaga Berhad, Mutiara
Spaces by Boustead Properties, Boustead Heavy Industries Corporation Berhad dan Boustead
Hotels & Resorts, serta disokong oleh Power Cables Malaysia Sdn. Bhd., UAC Berhad, IRAT,
PERNAMA, Dhaya Maju LTAT, Coca-Cola dan Panasonic, bersama kerjasama strategik
Yayasan LTAT dan PERHEBAT.

Turut hadir ke jelajah ini ialah Jeneral Tan Sri Dato’ Sri Azizan Ariffin TUDM (Bersara),
Pengerusi LTAT; Leftenan Jeneral Dato’ Khairul Azmizal Ahmad Natal, Panglima Medan Barat
Tentera Darat; Mejar Jeneral Zamsari Abu Hassan, Panglima 2 Divisyen; Datuk Ir (Dr) Khairol
Anuar Mohamad Tawi, Pengerusi Panel Pelaburan LTAT; En. Haizad Rizal A Aziz, Ketua
Pegawai Kewangan LTAT; serta Panglima 8 Briged, Brig. Jen Hj Mohamad Nizam Hj Abd
Manap.

Mengenai Lembaga Tabung Angkatan Tentera (LTAT)

Ditubuhkan pada Ogos 1972 di bawah Akta Tabung Angkatan Tentera (Akta 101), Lembaga
Tabung Angkatan Tentera (“LTAT”) adalah sebuah badan berkanun yang bertanggungjawab
menguruskan dana persaraan bagi pegawai dan anggota lain-lain pangkat Angkatan Tentera
Malaysia (“ATM”) serta para veteran. Untuk maklumat lanjut mengenai LTAT, layari
www.ltat.gov.my.

